
   Эп пулман Шупашкарта

Çак кунччен. Çитсе унта,

Илтеймерĕм, кураймарăм

Пикесем юрланине,

Тутанса та пăхаймарăм

Чăвашсен ыр сăрине.

Пурпĕрех çак хулана

Юрататăп чунтанах!

Пăлхатать ун ячĕ темшĕн

Чăваша. Мĕне пула?

Ма тесессĕн чăвашсемшĕн

Тĕнчере вăл пĕр хула!

Шупашкар! Ман шухăшра

Эс ялан — эп чăвашран.

Çавăнпа пит савăнатăп

Сан ятна илтсессĕнех...

Анлă та мăнаçлă Атăл

— Хăв тымарунтан ан татăл

Аякра пулсан та, — тет.

  